1-сабақ

«XIX ғасырдағы білім беру мен ағарту  ісі»   тақырыбына
әдістемелік нұсқаулық
 (1-сабақ)

Оқу мақсаты: 
7.2.3.2 – XIXғ. ІІ жартысындағы білім беру мен ағарту ісінің даму ерекшеліктерін түсіндіру 
Бағалау критерийі:
Білу және түсіну-   XIXғ. ІІ жартысындағы Қазақ жеріндегі білім беру мен ағарту ісінің  жай-күйі туралы сипаттайды; 
Сыни ойлау мен талдау-  XIXғ. ІІ жартысындағы білім беру ісіндегі өзгерістердің жағымды және жағымсыз жақтарын талдайды;
Бағалау - Қазақ қоғамындағы білім беру мен ағарту ісінің  ролін бағалайды

Тарихи концепт: Маңыздылық және өзгеріс

Зерттеу сұрағы:
XIX ғасырда  Қазақстанда оқу-ағартушылық  мекемелер қандай түрде дамыды?

          «XIX ғасырдағы білім беру мен ағарту  ісі» тақырыбындағы сабақ «маңыздылық және өзгеріс» консептісі негізінде құрылған. Алдымен сынып оқушыларын топтастырып алған жөн. Сонан соң, мұғалім жаңа сабақ басталмас бұрын   басты зерттелетін мәселеге оқушылар  назарын «ой шақыру» тапсырмасы арқылы шоғырландырады. Сабақ тақырыбын анықтауда тақырыпқа қатысты тірек сөздер ұсынылып, сабақ тақырыбы анықталады.
[bookmark: _GoBack]         Сабақтың оқу мақсаттары мен бағалау критерийлері таныстырылады. Осы тұста мұғалім әр тапсырмаға сәйкес бағалау критерийлерін алдын-ала дайындап, оны оқушылар назарына ұсынуға немесе оқушылармен бірге бағалау критерийлерін құруға болады. Сонымен қатар, мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп, бағыттап отырғаны дұрыс.
         Тақырып мазмұнын зерттеуге кіріспес бұрын алдын-ала жаңа ұғымдардың мағынасы түсіндірілуі немесе белсенді әдістер арқылы  оның мағынасы ұғындырылуы қажет.  Сабақтың барысында зерттеу сұрағының жауабын іздестіруде, яғни «Зерттеу мен талдау» кезеңінде алдымен «Суретпен жұмыс» ұйымдастырылады. Онда «Суретті 2 минут зерттеңіз», «Суреттен алған жалпы әсерді сипаттаңыз», «Суреттегі адамдар, нысандар және іс-әрекеттерді анықтап, суреттен қорытынды жасаңыз» тапсырмалары ұсынылып, талқылау жүргізіледі. Сонан соң, «Мәтінмен жұмыс» ұйымдастырылады. Зерттеу жұмысында 3 топ мәтінді оқып, өздеріне қатысты тапсырмалар негізінде ізденіс жұмыстарын жүргізеді. Мұғалім топтағы оқушыларды аралап, қолдау-көмек беруі қажет.  

Топтық тапсырмалар:
І-топ. XIX ғасырдағы қазақ даласындағы діни мектептер;
ІІ-топ.XIX ғасырдағы Қазақстандағы зайырлы мектептер;  

ІІІ-топ. XIX ғасырдағы Қазақстандағы кәсіптік мектептер  
        Сабақ соңында «Интерпретация» бөлімінде мұғалім оқушылардың жаңа білімді қаншалықты игергенін және күтілетін нәтижеге қаншалықты жеткенін анықтау үшін   «XIX ғасырда  Қазақстанда оқу-ағартушылық  мекемелер қандай түрде дамыды?» деген сабақтың зерттеу сұрағына оралған жөн. «ПТМС» тапсырмасы арқылы сыныптық талқылау жүргізіледі. Оқушыларға көмекші сөздер (дайын шаблон) мен кілт сөздер парағын ұсынған жағдайда уақытты тиімді пайдалануға мүмкіндік туады.
Қолдануға қажетті кілт сөздер:   орыс қазақ мектептері,  приход мектептері, реалдық училишелер,  қыздар мен ер балалар гимназиясы, ауыл шаруашылық мектептері, малдәрігерлік мектеп, қолөнер мектебі, теңізде жүзу мектебі, әскери гимназия, Омбы мұғалімдер институты, Ташкент мұғалімдер институты т б
«ПОПС»  формуласы: 
· Бірінші  сөйлем  «Менің ойымша,...  »
· Екінші сөйлем  «Мен оның себебін  былай  түсіндіремін   … »  
· Үшінші  сөйлем   «Оны мен  мына  фактілермен, мысалдармен дәлелдей  аламын   … »
· Соңғы сөйлем  «Осыған  байланысты  мен мынадай  қорытынды  шешімге  келдім  .... ».

       Бұл тапсырма өз кезегінде оқушылардың зерттеу жұмысының нәтижесін, яғни сабақ барысында  игерген білімі мен дағдысын жинақтап-қорытындылауға мүмкіндік береді.  
        Сабақ барысында барлық орындалған тапсырмалардан кейін оқушылардың оқу жетістігі кері байланыс арқылы  міндетті түрде беріліп отыруы керек. Кері байланыс әр тапсырмаға  ұсынылған дескриптор негізінде  жүзеге асырылады. 
        Сабақтың соңы  оқушылардың   бүгінгі сабақ бойынша өзінің оқу жетістігін бағалау үшін рефлексия беруімен аяқталдады. Бұл-өз кезегінде мұғалімнің келесі сабақты дұрыс жоспарлауына мүмкіндік туғызады.
Қосымша тапсырма.
Мәтінмен жұмыс кезінде төмендегі тапсырмаларды ұйымдастыруға болады.
1-тапсырма. «Деректі талдау»
1. Дерек мазмұны не туралы? Бір сөйлеммен сипаттау.        
2. Негізгі оқиғалар   
3. Негізгі ой
4. Айтылған тарихи тұлғалар
5.Тарихи оқиға болған орынның атауы / географиялық белгісі (жер-су атаулары)
6. Қорытынды
7. Сұрақтар


2-тапсырма.» «HIPP формуласы»»
H -  (Historical context) – Тарихи контекст, 
I -  (Intended audience) - Арнаулы аудитория, 
P - (Point of view (author’s) – Автордың көзқарасы, 
P - (Purpose (author’s) – Автордың мақсаттары; 


   




